67. Surah Kerajaan

SURAH KERAJAAN

Surah: 67 Juzuk: 29 Bil. Ayat: 30

Dengan nama Allah Yang Maha Pemurah,

lagi Maha Mengasihani.

Maha Berkat (serta Maha
Tinggilah kelebihan) Allah

yang ditanganNyalah kuasa
pemerintahan (dunia dan akhirat).
Dan Dialah Maha Berkuasa atas
setiap sesuatu.

Dialah yang telah menciptakan
mati dan hidup untuk menguji
siapa di antara kamu yang
lebih baik amalannya. Dialah
Yang Maha Perkasa lagi Maha
Pengampun.

Dialah yang telah menciptakan
tujuh lapisan langit. Engkau tidak
akan melihat pada ciptaan Tuhan
Yang Maha Pemurah itu sebarang
ketidakseimbangan. (Jika engkau
ragu-ragu) maka perhatikanlah
sekali lagi, adakah engkau
melihat sebarang kecacatan?

Kemudian perhatikanlah berkali-
kali, pasti pandanganmu itu

akan berbalik kepadamu tanpa
menemui kecacatan, sedangkan ia
(pandanganmu) pula letih (kerana
tenaga habis dengan sia-sia).

Sesungguhnya Kami telah
menghiasi langit dunia dengan
bintang-bintang, dan Kami

jadikannya alat-alat rejaman
terhadap syaitan dan Kami
sediakan bagi mereka azab neraka
yang marak menjulang.

Dan bagi orang yang ingkar
terhadap Tuhan mereka, azab
neraka Jahannam, dan itulah
seburuk-buruk tempat kembali.

Apabila mereka dicampakkan ke
dalamnya, mereka mendengar
suara jeritannya yang
menggerunkan, dan neraka itu
sedang menggelegak.

Hampir-hampir ia meledak kerana
marah. Setiap kali dicampakkan
ke dalamnya sekumpulan

besar (daripada orang kafir),
bertanyalah penjaga neraka itu
kepada mereka: «Apakah belum
pernah datang kepada kamu orang
yang memberi peringatan (di
dunia dahulu)?»

Mereka menjawab: «Benar,
sesungguhnya telah datang
kepada kami pemberi peringatan
tetapi kami mendustakannya dan
kami katakan (kepadanya): Allah
tidak menurunkan sesuatupun,
kamu sebenarnya dalam
kesesatan yang besar».

Dan mereka berkata: «Sekiranya
(dahulu) kami mendengar atau
berfikir (akan peringatan itu),
pasti kami tidak termasuk dalam
kalangan penghuni neraka yang
marak menjulangy.

11.

12.

14.

17.

Maka mereka mengakui dosa
mereka, tetapi (rahmat Allah)
tetap jauh bagi penghuni neraka
yang marak menjulang itu.

Sesungguhnya orang yang takut
kepada Tuhan mereka semasa
mereka tidak dilihat orang dan
semasa mereka tidak melihat
azab neraka, mereka mendapat
keampunan dan pahala yang
besar.

Dan rahsiakanlah perkataan
kamu atau nyatakanlah, kerana
sesungguhnya Dia Maha
Mengetahui segala isi hati.

Adakah (patut) Allah Yang
menciptakan seluruh makhluk
tidak mengetahui? Dan
Dialah Yang Maha Lemah
Lembut lagi Maha Mendalam
PengetahuanNya.

Dialah yang menjadikan bumi
untuk kamu yang mudah
dijelajahi, maka berjalanlah

di segenap pelusuknya, serta
makanlah sebahagian daripada
rezekiNya. Dan kepadaNya
kamu akan (kembali) setelah
dibangkitkan.

Apakah kamu merasa aman (tidak
takut) kepada Tuhan yang di
langit itu menterbalikkan bumi
bersama kamu, lalu tiba-tiba bumi
itu bergoncang?

Atau apakah kamu merasa aman
(tidak takut) kepada Allah yang

kamu taufan yang menghujani
kamu dengan batu? Maka

kelak kamu akan mengetahui
bagaimana (akibat mendustakan)
peringatanKu.

Dan sesungguhnya orang

(kafir) sebelum mereka telah
mendustakan (para rasul mereka).
Maka (perhatikanlah) betapa
hebatnya kemurkaanKu.

Tidakkah mereka memerhatikan
burung-burung di atas mereka
ketika burung itu mengembang
dan menutup (mengibarkan)
sayapnya? Tidak ada yang
menahannya (di udara) kecuali
Allah Yang Maha Pemurah.
Sesungguhnya Dia Maha Melihat
setiap sesuatu.

Atau siapakah yang menjadi
tentera bagi kamu, yang akan
menolong kamu selain daripada
Allah Yang Maha Pemurah?
(Sebenarnya) orang kafir itu
hanya dalam (keadaan) tertipu.

Atau siapakah yang dapat
memberikan rezeki kepada

kamu jika Allah menahan
rezekiNya? Bahkan mereka terus-
menerus dalam kesombongan
dan menjauhkan diri (daripada
kebenaran).

Adakah orang yang merangkak
dengan wajah terlangkup lebih
mendapat hidayah atau orang

27.

28.

yang berjalan tegak di atas jalan
yang lurus?

Katakanlah (wahai Muhammad):
«Dia yang menciptakan kamu,
dan menjadikan pendengaran
dan penglihatan serta hati untuk
kamu. (Namun) sedikit sekali
kamu bersyukur.

Katakanlah lagi: «Dialah yang
menjadikan kamu berkembang-
biak di bumi, dan kepadaNyalah
kamu akan dikumpulkan».

Dan mereka (yang ingkar)
berkata: «Bilakah (datangnya hari
kiamat) yang dijanjikan itu, jika
kamu orang yang benar?»

Katakanlah (wahai Muhammad):
«Sesungguhnya ilmu
pengetahuan (tentang masa
kedatangannya) ada di sisi Allah,
dan sesungguhnya aku hanyalah
pemberi peringatan yang nyatay.

Maka ketika mereka
memerhatikan azab (pada hari
kiamat) sudah dekat, wajah
orang kafir itu menjadi muram.
Dan dikatakan (kepada mereka):
«Inilah yang dahulu kamu minta
disegerakan (kedatangannya).

Katakanlah (wahai Muhammad):
«Apa pendapat kamu jika Allah
mematikan aku dan orang yang
bersamaku atau memberi rahmat
kepada kami, (maka kami akan
masuk syurga). Maka siapa yang
dapat melindungi orang kafir
daripada azab yang pedih?»

29. Katakanlah (kepada mereka): E\Z}’, ades.a iz \3;;;3{333’;
«Dialah Yang Maha Pemurah, 4T a2 2at e A
yang kami beriman kepadaNya, e Dyt
dan kepadaNya kami bertawakal.

Maka kelak kamu akan

mengetahui siapakah yang berada
dalam kesesatan yang nyatay.

30. Katakanlah lagi: «Apa pendapat ;(i\iuf?\j}/r«gﬁéi\u‘,;vé:\&;
kamu sekiranya air kamu menjadi i
kering, maka siapakah (selain @gﬁ—:{e >

Allah) yang dapat mendatangkan
kepada kamu air yang sentiasa
mengalir?»






